
Кайсыгызның кулы җылы?

Дөнья мине
Үзгəртте:
Еламаска өйрəтте.
Күлмəк җиңен ертасымы? –
Бəйлисе бар
Йөрəкне.

Сугышлардан замана
Туктап торган арада,
Яраларны ямаштырып
Ята идем
Далада:

- Кайт!.. – дип, хатлар 
килделəр.
Юллар... озын иделəр...
Кайттым.
- Бусы – алкалары,
Бусы – кабере...- диделəр.

Əгəр тагын килсəлəр:
- Сау! – дип хəбəр бирсəлəр,
Вулканнарга керер идем,
Шундадыр ул... дисəлəр.

Бирде дөнья кирəкне,
Еламаска өйрəтте...
Кайсыгызның кулы җылы? –
Бəйлисе бар йөрəкне...

ХƏСƏН ТУФАН.



ЛИРИК ШИГЫРЬ АНАЛИЗЛАУ ПЛАНЫ.

1.Язылу вакыты. Реаль – биографик һəм фактологик аңлатмалар.
2.Жанры (пейзаж лирикасы, гражданлык лирикасы, сəяси лирика, күңел 
лирикасы,фəлсəфи лирика)
3.Лирик геройга бəя. Аның сурəтлəнгəннəргə мөнəсəбəте, кичереше, 
фикере.
4.Тема, төп эчтəлек.
5.Хислəр бирелеше, аларның гəүдəлəнеше, үсеш – үзгəреше.
6.Төп образлар, аларның əһəмияте, яңалыгы.
7.Сөйлəм үзенчəлеклəре, сурəтлəү чаралары.
8.Əсəрнең төзелеше.
9.Шигырь төзелеше ягыннан бəя. Ритм һəм рифма.
 



Лирика
Пейзаж лирикасы
Гражданлык 
Лирикасы
Сəяси лирика
Күңел лирикасы
Фəлсəфи лирика

Эпос
Хикəя
Очерк
Хикəят
Новелла
Əкият
Повесть
Роман

Драма
Трагедия
Комедия
Драма



ЧАГЫШТЫРУ – НИНДИ ДƏ БУЛСА КҮРЕНЕШНЕ АҢА ОХШАШ ЯГЫ БУЛГАН    
ИКЕНЧЕ КҮРЕНЕШ БЕЛƏН ЧАГЫШТЫРЫП СЫЙФАТЛАУ – ОХШАТУ. 

Нарасый Кояш! Син дə 
бала кебек гамьсез. 
(Р. Гаташ) 

Мета́фора — күренешлəрнең охшашлыгына яки каршылыгына нигезлəнгəн 
яшерен чагыштыру. Мондый тропта кебек, сыман, шикелле кебек ярдəмче сүзлəр, 
кушымчалар төшеп кала, кайчак чагыштырыла торган күренешлəрнең берсе генə 
əйтелə.

Тəңкə карлар ява,
Ап-ак карлар ...
(Һ. Такташ)



ЭПИТЕТ  -  əдəби ачыклау ярдəмендə образ тудыручы сурəтлəү чарасы.
Бер сəгать кенə моннан əүвəл явып киткəн җиңел яңгыр шəһəр урамнарының 

тузанын баскан...(Ф.Ə.)

Гипербола – чиктəн тыш арттыру.
                         Җиде кат җиргəчə нəфрəтем.
                         Җиде кат күккəчə шатлыгым.(Р.Ф.)

Литота – əдəби кечерəйтү.
Зəгыйфь кырмыскамын мин юлда яткан...(Дəрдемəнд)


